
“—[...] verstimet hat .

wirdet min iemer mére dechein rit .
ich ervolle iz vile gerne .

ich getriiwe ir vile verre .

do sprach Clemens .

“harte wundert mich des .

daz di viire dine gote gienge .

und vore in nider viele .

din opfer brhte di in ire his .
wergot wie schiede da dir Gz .
taten si dir iht genaden .

getar ich dich des gevragen .”
“eteswenne” sprach der alte man .
“hént si tibel zuo mir getin
eteswenne wole

also iz ie denne kom .

uns gebiutet unser € .

daz wir opfern lunae .

beidiu 6le unde win .

dar umbe wile si uns die naht vore sin .
at templum Martis .

der ist ein grozer got vile gewis .
dem opfern wir schilt unde swert .
grozer éren . ist er wert .

swen er wile bewaren .

dem ne mac mennische niemer geschaden .
Merclirius der mazre

der ist ein got seltsxne .

er wile daz in die koufliute .

vore andern goten triuten .

Jovi dem hérren .

dem gezimet groz ére .

dem opfern wir ze wire .

mit bogen und mit strilen .

lat er sinen zorn viire gin .

niht lebentiges mac dé vore gestin .
Veneri der vrouwen .

der sulen wir éren wole getrwen .

der opfern wir bluomen und vingerlin .
in ire hulden wile ich gerne sin .
unser dinc verre an ire genaden stat .
si gebiutet uns umbe die hirit .
Saturn6 dem wilden .

opfern wir mit queksilber .

alle gote ne megen uns niht bewaren .
wile er eine uns schaden .

der hérre wile daz im mit golde .
opfern sine holden .

dir umbe git er uns sunnen .

und maniger slahte wiinne .

der ander gote der ist vile .

der ich ni nennen niene wile .

die wir ze R6me entvangen hén .

in eineme jire . ne mehte ich dir ire tugent niht sagen ”

do6 sprach Clemens der jungelinc .
“ditze sint wunderlichiu dinc .

{izer din selbes munde .

s6 iiberrede ich dich hier zestunden .
diner wunderlicher site .

waz erwiirbe d( dar mite .

daz di vore dinem gote gienge .

und viire in nider viele .

wes mohten dine gote dich bewarn .
s6 dir diu wilsazlde schol geschehen
diu wilszlde muoz liegen

oder die gote triegen .

muotest dii ihtes d6 ze in

daz muoz wider die wilszlde sin .
wilt d aber die wilsxlde gehaben .
s6 muost di die gote lazen varn .

in iewederem teile bist di betrogen .
nl ne maht d{ in newederen teile volkomen
do geswigete der althérre

er ne entwurte ime niht mére .

vore zorne wolte er dannen gin .

d6 behabete in sancte Péter der heilige man .
er sprach “nfl schone diner witze .
eine wile solt dii sitzen .

ne habe nechein ungebzre .

ich verende dir umbe die wilszlde
do6 sprach der alte man .

“der rede wolte ich gerne ein ende hén .
doch mac ich niht vrd sin .

mir hit geswichen der sin min .

daz ich schol sin iiberwunden .

von eineme kinde sus tumben .

ich ne mege mich des erholen .

ich ne wile mich niemer mére wole gehaben .”
do sprach sancte Péter . der heilige man .
“ich wile dir weerlichen sagen .

swer sich an die wilszlde lat .

daz im dicke missegit .

unde wile dir ez hier zestete bewzren .”
sprach der bote mare .

“liebe n{ tuo alsé ich dich lére .

wel dir der allerbezzesten meister zwéne .

die dar n sin in allen richen .

unde nim den andern tougenliche .

in dine geswisheit

und sprich daz dir s s6 groz leit .

in der wile geschehen

daz d gerne wandelst din leben .

dir si der lip unmare .

vrige in ob iz der wile schult wzre .

dt welles sin gerne di ze im ein ende haben .
s6 heizet er im sin buoch viire tragen .

er zeiget dir vile manigen wunderlichen sternen .
unde machet dir vile grézen werren .

er leitet dir den sternen hin und her .

sin houbet daz weget er .

er sprichet daz diu wile were .

in s6 grozen unsalden .

daz si mennische niemer mehte getragen .
mit rehte muost di leit haben .

liebe nt ist daz getén .

ni la den sin wec gén .

si zehanden .

s6 vrige aber den andern .

mit vroelichem antliitze .

sprich dir ware diu selbe wile niitze .

dir geschzhe in dirre werlte nie s6 liebe .

s6 heizet er im vile schiere .

sin buoch dar bringen .

s6 zeiget er ddr innen .

die sternen alsd wzrliche .

vile tiure vermizzet er sich .

diu wile ware

in s6 grozen sxlden .

daz si mennische niemer gebxre decheinen schaden .
von rehte miiesest d(i dannen vréuwede haben .
s6 hint dich die meister beide betrogen .

do sprach der alte man .

Péter nti muoz ich dir durch nét sagen .

waz mir von der wilszlde ist bekomen .

si ouch ich iemer ze allen éren verkoren .
nl was doch ich ze Rome ein richer man .
ich nam ein wip diu mir dir wole gezam .
vile schiere gewan ich dé bi

érlicher siine dri .

zwéne sante ich ze Athenas .

vile unlange stuont daz

unz ich die muoter vant riuwige .

an die brust bliuwente .

weinente unde klagente .

michel not habente .

si riefe ze allen ziten sus .

“lieber sun Faustinus . lieber sun Faustus >
diu muoter vuor nich den kinden in daz lant .
ich ne vereischte noch en vant .

war ir necheinez ie bekoeme .

ze libe oder ze tode .

minem jungesten sune .

gap ich allen minen richtuom .

ich vuor nach wibe und nich kinden .

ich ne mahte ir necheinez niemer mére vinden .
als6 var ich noch daz ist war .

mér danne vierzehen jér .

daz ich den liuten kochete und buoch .
den wite ich hier veile truoc .

die kiirne ich hier tagelichen z6ch .

Péter geloubest dii an die wilszlde noch .
diu kint erhoérten daz .

daz der hérre ire vater was .

si wolten sich ime eroffenet haben .

daz verb6t in der heilige man .

er hiez si wesen stille .

unz ez wiirde sin wille .

do sprach der heilige man .

“nl sage mir dines jungen sunes namen .”
do sprach der althérre .

“den sage ich dir vile gerne .

wan in der werlt nie nechein man

lieber kint im gewan .

als6 iz diu wile dulte .

daz ich si haben scholte .

der alteste hiez Faustinus .

der di nich hiez Faustus .

Clemens min jungester sun hiez .

dem ich allez min erbe liez .”

d6 antwurte im sus .

der heilige apostolus .

“n ob daz s6 mac komen .

daz ich dir zeige dine konen .
mit dinen drin siinen .
daz wilt d denne umbe die wilszlde tuon .
vile kiusche und vile reine
ine alle boese meile .
do sprach der alte .
“Péter tuo die rede gehalten .
also vile mac ich kint oder wip iemer gesehen .
sam Gzerhalp der wilszlde iemer mac geschehen
d6 antwurte ime sus .
der heilige apostolus .
“wile dii an einen wiren got gelouben haben .
der wilszlde widersagen .
hier antwiirte ich dir zestete din wip .
der da gedarbet —[...]”
dar nach von miselsuhte .
ze jungest begunde er ze winnen .
er hiez ime gewinnen .
in sine kemenite
Gzer dem senite .
der hérsten Romare zehenzic und dri .
ich sage iu werliche dé bi
ire houbet hiez er in abe slahen .
daz swert hiez er ime dar tragen .
er sprach “nich mineme tode .
vrouwet sich elliu diu stat ze Rome .
ze wire si begrabent mich morgen niht einen
ir iegelich muoz sinen vriunt . klagen und weinen .
also er daz wort volsprach .
daz swert er in sich stach
in dem selben zite
huop sich ze Rome michel strit
die liute wolten in {4z tragen
bi den vuozen z6ch man in in den burcgraben .
die tiuvel . komen dar
mit einer michelen schar .
in swarzer vogele bilede
in eineme michelem genibele .
namen si die séle .
die helle blwet si iemer mére .
der lichname was unreine .
die wolve verdzen sin gebeine .
ditze liet ist von Tarquinié
den verriet sin wip s6 .
si hiez in werben umbe Conlatinus wip .
des nam ime der helt den lip .
daz buoch kiindet uns sus
daz riche besaz d6 Tarquinius

der was der iibermiietigeste man

der ie von muoter in dise werlt bekom
ein viirste was bi den ziten . ze Triere .
der gewan michel liebe .

ze Tarquinié dem kiininge .

iz ergienc in beiden {ibele .

er was ein ritzr vile gemeit .

Trierxre titen ime s6 groziu leit .

daz der helt vile guot

einen viirsten d4 ze Triere . ersluoc .
der hiez Conlatinus .

d6 muose . er lazen daz his .

er vazzete sich schone .

in die stat ze Rome .

Rémere entviengen wole den hérren
mit vile grézen éren .

swar si riten . Of diu lant .

da diente ime ie der helt balt .

unz er mit sineme swerte .

als6 grozen ruom beherte .

daz si den ellenthaften man .

ze grozen éren wolten hén .

und daz in die snellen .

erwelten in selben ze gesellen .

in dem senite

kémen die hérren des ze rite .

swa man dechein vriimicheit wolte tuon .
da vorderte man ie disen hérren zuo .
dd gevuogte iz sich alsus .

daz ime gebot der senatus .

daz er eine vrouwen von Rome nzme .
diu siner edelheit wole gezame .

einer vrouwe er db bat .

wie schiere man ime si gap .

diu hiez Lucretia .

si stat in Ovidio geschriben da .

d6 . wart ime daz wip .

rehte also der lip .

d6 minnete ouch in diu vrouwe .

mit aller slahte triuwe .

mit ziithten und mit giiete .

mit aller diemuote .

minnete si den helt balt

si héten grozer wiinne gewalt .

vile dicke sagete man dem hérren mare .
daz ze Biterne ware

guoter knehte alsé vile

manic ritarlich spil .

vile manic hovisch . vrouwe .

swer die gerne wolte schouwen .

der sin selbe wert ware .

waz er guoter tugende di ersxhe .

ze allerjungeste nam er im iz ze einer emzicheit .
daz er dicke ze Biterne reit .

daz iz ime harte begunde lieben .

daz vereischten die hérren von Triere .
daz er di heimelich was .

Trierxre giben ire schatz .

daz man in di solte erslan .

wie kiime er dannen entran

in wibes gewzte .

daz er an legete .

muose er Uz der stat enttrinnen .

in nerte guot gesinde .

d6 der helt vile balt .

vloch ze Rome in die stat .

do klagete er den althérren

wie ez ergangen ware .

si lten ire schellen .

do6 sameneten sich die snellen .

si sprichen alle dir zuo .

wie ez Biternzre . getorsten tuon .

si redeten daz ez groz laster ware .
daz ez decheineme Romare geschxhe .
die burc si besizen .

Roémre sich vermazen .

diu burc miiese brinnen .

si ne wolten necheiner slahte gedinge .
wan guot und lip .

Rémzre huoben dar zuo den strit .
Biternazre wiren . ouch guote knehte .
si sprichen von ire altem rehte .
wolten si niemer getriben werden .

si solten ér alle ersterben .

vile schiere gerehte sich mannegelich .
mit stile besluzzen si sich .

si wurfen Gf diu burctor .

ja vunden si da vore .

die allerbezzesten wigande .

die in allen lande .

gewuohsen iemer mére .

Romzre beherten ie wole ire ére .

in manigem grozem volcwige .
Romare habeten iz ze nide .

daz Biternzre . guote knehte wiéren .
unde si siu engegen in Gfrehte sihen .

mit maniger lichten schar .

mit manic helde gar

s6 iz guoten knehten wole gezam .
da wart ein sturm vreissam .
Conlatinus nam Rémare vanen .
er kérte an den burcgraben .
helede die jungen .

vile vaste si her Gz drungen .

da vlouc gér wider gér .

da wart vile manic helt verchsér .
manic swertdegen junc .

lac d4 t6t und wunt .

da wart vile manic helm schart .
unz siu diu vinster naht .

muose dannen scheiden .

den schaden teilten si gemeinen .
eines tages kom iz s6 .

Rémare wurden vile vro .

an den stunten

reden . si begunden

von vile guoten knehten .

die in dem riche wole getorsten vehten .
sumelich begunden si aber schelten .
die ire zageheit muosen entgelten .
an den selben stunten

redeten si von schoenen rossen und von guoten hunden .

si redeten von vederspile

von ander kurzewile vile .

si redeten von schoenen vrouwen .
an den niene wzre .

necheiner slahte wandelbzre .

d6 sprach der Rémzre etelich .
“s6 miieze mir got geswichen .
swie ich von mineme wibe wiirde gescheiden .
ich ne wolte si niemer geklagen noch geweinen .
do sprach aber etelich .

“sam mir got der riche .

ich hén ein vriimic wip

si ist mir als6 der lip .

si ist biderbe und guot

vrd machet si dicke minen muot .
do6 sprach der ellende man .

der von Triere dar kam .

“sam mir min lip .

ich han daz allervriimigeste wip .
die dir ie dechein man

Uf roemischer erde gewan

db sprach der kiininc hére .

“d vermizzest dich alzoges ze verre .
und tibersprichest dich in allem zite .
ja ne scholtest di din wip .

vore mir sb harte niht loben .

miniu ist baz geboren .

und ist ouch vile baz getin .

daz erziuge ich mit manigem vrumen manne ”
dd sprach der recke .

“ni horte ich sagen dicke .

daz man dem riche .

billiche . solte entwichen .

warest dli aber niht alles riches hérre .
s0 beredete ich ez noch vile sére .
“waz wile d{i des mére”

sprach der kiininc hére .

“min wette ich dir biute

vore allem disem liute .

ist diu dine baz getin . danne diu mine
s6 gendde mir min trehtin .

bringest di sin die wirheit .

sO en ist iz mir niht leit .

noch geziirne iz niemer mére .”

daz verwetten si do béde .

helede alsd vermezzen .

von dem gesezzee .

riten si zwéne .

si ne wolten nieman mit in mére .

si kdbmen ze Rome in die stat .
etewaz vore mitternaht .

der Trierare bozete an sin tor .

man vragete wer dd wzre vore .

d6 man sine stimme vernam .
schiere wart im Gf getin .

der vrouwen kom ze mzre .

daz der wirt komen were .

tzer dem bette si spranc .

do lief si des hoves lanc .
“willekomen sist di lieber hérre .

ja vorhte ich din vile sére .

same mir got der riche .

dd hést getan vile vriimicliche .

daz d{ her zuo mir komen bist .

elliu min angest von mir ist .”

db sprach der hérre .

“yrouwe waz wile d{i daz min werde .
ich en az hiute bi disem tage niht .”
“entriuwen” sprach si “daz ist mir liep .
s6 laze mich got leben .

wir sulen dir genuoc geben

si hiez ire tisch rihten .

si diente d4 mit michelen ziihten .

si schankte in diu goltvaz den win .

si bat den gast vro sin .

als6 diu vrouwe . daz trinken viire truoc .
der wirt den kopf Gf huop .

den winkn er ir under diu ougen gbz .
daz trinken an ire gewate v10z .

si stuont neic ime gezogenliche .

d6 ersmielte der kiininc riche .

diu vrouwe ilte drate

wider in ire kemenite .

si zierte sich mit michelem vlize .

in ander wat wize .

si schankte dem wirte den win .

si bat den gast vrd sin .

si entvienc ime daz goltvaz

daz tet diu vrouwe umbe daz .

daz der wirt vro were .

unde des gastes mit éren pflage .

als6 die tische wurden erhaben

unde siu ze bette solten gin .

diu vrouwe ne wolte den gast nie verlzen
unz er an daz bette gie slafen .

si stuont neic ime gezogenliche .

dé sprach der kiininc riche .

“ni lone dir got vrouwe .

man mac dir aller éren wole getriwen .
dine site sint guot .

dd hast . aller tugende genuoc

also si ervollete den rat .

der under in gelobet wart .

d6 in diu ander naht kom .

dé 1lten si zuo des kiininges hove .

der kiininginnen kom ze mare .

daz der kiininc komen wzre .

“des miieze er” sprach si “haben undanc .
der tac was noch hiute s6 lanc .

daz er hit gemachet .

daz ich als6 unsamfte bin erwachet”
diu vrouwe lac stille .

si ne wolte durch sinen willen .

nie von dem bette komen .

der gast héte die rede wole vernomen .
der kiininc an daz bette zuo ir gesaz .
“vrouwe” sprach er . “wie klagest dt daz .
wir biren gevarn verre

und @zen noch gerne .

“woltest dii iz hérre bedenken .

ich en bin weder truhtszze . noch schenke .
kamerare noch koch .

iiber allen disen hov .

ich en weiz waz d( mir wizest .

ich en ruoche ob d{ iemer ihtes enbizest .”
die helede als6 vermezzen .

riten wider zuo dem gesezze .

do die viirsten den kiininc ersahen .

si begunden in alle vrigen .

wer daz gewette héte gewunnen .

“ich wile ime der éren wole gunnen
sprach der kiininc riche .

“ich sage iu hérren werliche .

daz ich ér noch sit .

nie gesach ein s6 vriimic wip .

an allen ire gebaren .

si zeme wole ze einer kiininginnen . allen Rémaren ”
eines tages gevuogte €z sich s6 .

daz der kiininc wart vile vrd .

Rémazre héten groze riterschaft

daz mare kom ze Biterne in die stat .
d6 ilten die vrouwen

oben an die zinne schouwen .

dé Romare die vrouwen ersiahen .

si ilten ie baz und baz dér zuo gihen
daz die vrouwen jxhen

weliche guote rittzr von Réme weren .
Rémzre eines vrides gerten .

unz si sich mit den vrouwen erredeten .
d6 der vride wart getdn .

manic vrouwe lustsam

stuont di ze redene .

mit manigem helede edele .

ein baltspraechiu was di .

geheizen Almenia .

si sprach “T6tild ein edel man .

d maht wole niher zuo den vrouwen gin .
du bist kiiene genuoc .

des libes alzoges ein helt guot .

wergot sage mir des . ich dich vrige .
weder dir lieber ware .

an dinen triuwen .

ob dich ein schoeniu vrouwe .

wolte minnen . alle dise naht

ob dt morgen den tac .

in dineme gewzfenen soltest gin .

vehten mit eineme als6 kiienen manne .
56 dlt wenest daz di sist .

waz d{i tuon woltest .

ob diu wale din wzre .

wederez dir baz gezeme .

der helt Tétila .

der antwurte ir s .

“ich ne weiz ob ich diner rede .
geantwirten mege .

ich wile dir weerliche sagen .

nechein vrum man schol niemer verzagen .
swa er mit sineme swerte .

dechein sin ére schol beherten .

selbe ne sol er sich niht vore riiemen . der vriimicheit .

daz iz ime dar nach iht werde leit .

umbe die minne ist iz aber s6 getdn .

di ne mac niht lebentiges vore gestan .
swer rehte wirdet innen .

vrumer wibe minne .

ist er siech er wirdet gesunt .

ist er alt er wirdet junc .

die vrouwen machent in genuoge

hovisch unde kiiene .

im ne mac niht gewerren .

da vragest mich ze verre .

ich bin ein tump man .

diner rede ich niht wole geantwiirten kan
d6 sprach Almenia .

“helt ich wile dir klagen si .

iuwer gast Conlatinus .

der reit dicke in unser his .

durch Rémare ére .

wir entviengen wole den hérren .

die vrouwen nerten in von dem tdde .
wellt ir uns des s6 l6nen .

schulen wir des hungers ertwelen hinne .
oder ze tode verbrinnen .

da schol man iuch Rémare iemer . umbe schelten .
lat es die schuldigen entgelten .

tiber die schol iz billichen ergin .

waz habent iu die schoenen vrouwen ze leide getin
in dem senite .

komen Romare des ze rite .

durch der vrouwen willen .

si nimen ire gedinge .

mit den allerschuldigesten drin .

die da waren under in .

die den schatz von Trierzren entviengen .

)

viire die burc si die hiengen .

di mire si zebrichen .

ire zorn si alsd richen .

da mite iz allez besiienet wart .
Rémare kérten wider in ire stat .

der kiininc der lac des nahtes an sineme bette .
er gedihte an sin altez wette .

daz ime diu kiininginne hate verloren .
der antvanc wart im ouch zorn .

er begunde ir iz harte verwizen .

do vragete si mit vlize .

wes di gewettet ware .

wie gerne si daz vernzme .

der kiininc ir rehte sagete .

als6 er gewettet habete .

diu kiininginne verstuont daz .

daz iz ir ze vire getdn was .

si lac dem kiininge an .

si tet im manicvalte mane .

er gewlinne ir wider ire ére .

ir geschxhe nie nechein herzenleit s6 grozez mére .
oder si gewlinne niemer guot gemiiete .
der kiininc ir antwurte]...]

—[...] sich mit grozer menige .

er wolte die burc erlediget han .

daz horte der herzoge Gotevrit . sagen
er samenete sich mit den kristenen .

er ne wolte ez niht langer vristen .

do sprach der herzoge Gotevrit

“min trehtin hit ein guoten site .

daz er die sine niemer verlat .

swer ime ze der noete gestt .

wir schulen den wec mit ime teilen .

s6 ne megen uns die veigen

niemer enttrinnen ”

die kristene begunden die rede alle minnen .
ein wazzer heizet Salkatha

heidene lagen dé .

mit sogetaner kraft

daz iu daz nieman gesagen mac .

die kristene ne mahten wazzers niht hén .
vile tiure begunden si daz gote klagen
daz liut was erswitzet

von der sunne erhitzet .

si héten michelen ungemach .

ein michel zeichen dé geschach .

die lufte si beswebeten

daz si nechein not habeten

si trunken ab dem himeltouwe .

wer solte gote missetriwen .

als6 die heidene vernimen

daz die kristenen begunden nihen .

ze vliihte huoben si sich

ane slac und 4ne stich

lac d6 zehenzic tlisent tot .

vore durstes not .

sumeliche sich ertrankten .

sumelich sich in daz mer sankten .
sumeliche burgen sich under den dornen .
die kristene di vornen .

namen sogetanen roup .

daz diu rede ne touc .

nieman ze sagene .

die kristene suochten ze Babilonie .
vaste unze an daz burctor .

die heidene da vore .

wurden ertretet unde erslagen .

daz man iu viire wir mac sagen .

daz der heidene lant .

von dem 4se erstanc .

diu vrouwede under den kristenen wart .
si huoben sich wider in die heiligen stat .
nd ne mahten wir iu gesagen besunder .
elliu diu wunder .

die got tet durch siniu kint .

diu vorhte breite sich iiber allen disen umberinc .
da got die sine tet sigehaft .

da gezwivelte elliu heidenischiu kraft .
si ne versuochten si niht mére

do breite sich diu gotes lére .

die kristene ein kiininc vordereten .
gotes dienest si ordeneten .

si dieneten gote gewis .

mit mettene und mit misse .

mit almuosene und mit gebete .

von stete hin ze stete .

von lande ze lande .

die kristene mit gewalte .

ervihten daz kiinincriche .

die heidene muosen in entwichen .

daz vrumete allez der herzoge Gotevrit
wa vereischet ir ér oder sit

ie decheinen man s6 sphen .

dem dér ie s6 wole geschxhe

ze allen werltlichen éren .

ze gendden ist sin séle

also ich iu nt sage .

dé ze dem heiligem grabe .

dé ruowet sin gebeine .

diu séle ist heilic und reine .

nd schulen wir wider grifen .

ze dem keiser Heinriche .

mit der viirsten willen

ein hervart vuor er ze Piillen .

da was er manigen tac .

eines sites er do pflac .

daz er gerne eine

reit sine birseweide .

eines morgenes vruo .

sinen vianden kom er zuo .

di was er mit sorgen

unze an den vierden morgen .

die viirsten begunden in alle klagen .
si winten si solten in verloren han .
daz mare in diutischiu lant kom .
daz der keiser ware verloren .

die viirsten sameneten sich ze Bunne .
Heinrichen den jungen .

den lobeten si alle gemeinliche .

si entvulhen —[...]

michel ungenide .

die wisen die d6 da wiren .

die gerieten in beiden .

daz iz alsus wart gescheiden .

daz der kiininc diu bischtuom elliu f gap .
der babes ladete in d6 ze Rome wider in die stat .
d6 entviengen in Romzre .

mit vile grozen éren .

und alle sine mitereisen

der babes wihte in do ze keiser .

er entsluoc ime den ban .

vrd schiet der keiser dannen .

die brieve vlugen in diu lant .

der keiser hiez roup unde brant .
allenhalben gelten .

d6 begunde man harte schelten .
der Megenzare hérren .

si sprichen daz er solichen werren .
in dem riche héte erhaben .

diu kristenheit hette sin iemer mére schaden .
dem keiser muosen do entwichen .
die viirsten in dem riche .

di ér wider im wiren .

die suochten sine genade .

die guoten und die rehten .

die wizzen iz allez dem bischove Albrehte .
daz der sun ie wider in gegreif .

daz was geistlichen hérren leit .

daz riche héte er viire wir .

rehte sibenzehen jir .

und sehs min6de mére

dé ze Spire begruoben si den hérren .
ditze liet ist von eineme Liutheren .
die viirsten ladeten in mit michelen éren .
nach der viirsten bete .

ze Megenze in der stete .

nimen si in ze hérren .

zwéne bruoder huoben dar da

einen michelen werren .

die viirsten lobeten do eine sprache .
hin ze dem stuole ze Aache .

die viirsten komen da zesamene .
bischove manige .

si rieten listicliche

wa si in dem riche .

decheinen viirsten nemen .

der dem riche wole gezxme .

dé6 horten si dicke wole loben

von Sahsen einen herzogen

den guoten Liutheren .

si ladeten in mit grozen éren

ire boten schuofen si d6 dar zuo

die arbeiten spéte und vruo .

da ze Brlineswic si in d6 vunden

an den selben stunten .

als6 er daz mzre vernam

vile schiere besante er sine manne .
er sprach ire rit wolte er haben .

ob er ez mit ihte wideren mehte .

er sprach daz er ne tohte .

ze heinen grozen arbeiten mére

daz widerrieten ime die hérren .

ja sprachen die hérren alle

ime solte wole gevallen .

daz in die viirsten lobeten .

ze rihtxre und ze vogete .

mit rdte si in beviengen .

daz si ze jungest iibergiengen .

daz er ze Megenze reit .

daz was zwein gebriiederen leit .

der eine hiez Kuonrit der ander Vriderich .
vile tiure vermazen si sich .

er ne wiirde niemer mére

ire kiininc noch ire hérre .

daz was daz ander leit .

der herzoge von Béheim vertreip
Otten von Mirhen .

ein viirsten harte vrevelen .

do6 vléch er ze dem kiininge .
den Sahsen geviel ez tibele .

si sprichen iz ware wider dem riche getin .

iz solte an alle ire ére gin .

die viirsten komen des enein .

der kiininc suochte hin ze Béheim .
d6 was der Béheime walt
allenthalben verhaget .

daz dir nieman mahte durch komen .
er ne héte den lip da zestete verloren
Otto was ein listiger man

tlisent ritxr er zuo sich nam .

si huoben sich ze vuozen

diu ros si hier Gz liezen

